
 

 

56. edizioa maiatzaren 29tik ekainaren 7ra bitartean izango da 
 

Kutxabank, Bilboko Liburu Azokarekin bere 
ediziorik osoenean 
 

Horrela, kultura zabaltzen eta literatura gizartera hurbiltzen laguntzen duten proiektuak 
sustatzen ditu 
 

Kutxabank Topagunea azokaren ardatz nagusietako bat izango da berriro, bertan 
aurkezpenak, sinatze-ekitaldiak eta idazleekin topaketak egingo baitira 
 

Zilarrezko Lumak Petros Márkaris, Mikel Santiago eta Jon Arretxeri eman zaizkie 
 

Nobedadeen artean, ‘Black in Bilbo nazioarteko topaketa’ nabarmentzen da, nobela beltzari 
buruzko lau mahai-ingurutan ardaztuta 
 
26.05.28 Kutxabankek bigarren urtez jarraian bat egin du Bilboko Liburu Azokarekin, aurten bere 
ediziorik osoenean. Horrelako ekintzekin, kultura zabaltzen eta literatura gizartera hurbiltzen 
laguntzen duten proiektuak sustatzen ditu bankuak 

Euskadiko Liburu Ganberako, Bilboko Udaleko eta Eusko Jaurlaritzako ordezkariek, Fernando López 
de Eguilaz Kutxabank Eragin-eko zuzendariarekin batera, Bilboko 56. liburu azoka aurkeztu dute 
gaur goizean, maiatzaren 29tik ekainaren 7ra bitartean izango dena. 

Edizio honetan, Kutxabank Topagunea standa azokaren ardatz nagusietako bat izango da berriro, 
bertan aurkezpenak, sinatze-ekitaldiak eta idazleekin topaketak egingo baitira. Erakundeak, 
gainera, euskal literaturari lotutako beste bi etxola izango ditu, euskarazko irakurzaletasuna eta 
ekoizpena bultzatzeko. 

Petros Márkaris, Mikel Santiago eta Jon Arretxe idazleei eman dizkiete gaur Zilarrezko Lumak.  
Kutxabank Atea Sariak (2026), Bilboko Areatzan azokaren irekitze-ekitaldi ofizialean banatu ohi 
direnak, aurten Lidia Jorge filosofo portugaldarrak eta Harkaitz Cano idazle euskaldunak jasoko 
dituzte. Sari horiek Liburuaren Ganberaren eta Kutxabank Eragin-en artean, jarraitzeko 
bokazioarekin elkarlanean, kultura sustatzeko lortutako hitzarmenetik sortu dira. 

Nobedadeen artean, nobela beltza eta euskal zinema eta literatura 
‘Black in Bilbo Nazioarteko Topaketa’ aurtengo nobedadeetako bat da; nobela beltzaren inguruko 
lau mahai-inguru izango dira, eta horietan Euskal Herriko, Espainiako eta nazioarteko egileak izango 
dira parte hartzen: Eugenio Fuentes, Javier Sagastiberri, Óscar Beltrán de Otalora, Javier Díez 
Carmona, Almudena Fernández Ostolaza, Luisa Etxenike, Laura Balagué, Eduardo Fernán López, 
Jorge Urreta, Ainhoa Urberuaga eta Dakota Ubaldo. 

Euskarari Begiradak, Filosofiari Begirada eta Emakumeen Begiradak zikloak ere nabarmentzen dira. 
Horietan, aurkezpenak eta gaikako hitzaldiak egingo dira erreferentziazko egileekin. 

2025eko edizioan bezala, aurtengo Bilboko Azokak –Kutxabank du babesle ofiziala– , literatura 
bultzatzeaz gain, beste diziplina artistiko batzuk ere sustatuko ditu, hala nola zinema, BBK-k Euskal 
Zinema eta Literatura zikloa antolatuko duelarik BBK Salan. 


